
Noemunda 

  Tuqui cai pachabi causajcunada 

na alliguna gashcada Dios ricusha-

mi Noedaga, “Tuqui cai pachabi 

causajcunadami chingachisha. Cai 

pachaga runagunamundami na alli 

yuyigunan junda gan. Chimundami 

cai pachamunda chingachisha.” 



   Dios Noedaga, “Ciprés caspigunan 

jatun barcudami rurangui. Chidaga 

tauga ucuyujta rurangui. Shinaidi 

ama yacu huaiguchunga huashadash 

ucudash brean tapangui. Chi jatun 

barcudaga quinsa altibajuyujta 

rurangui. Luz huaiguchun ventana-

da rurangui. Shinaidi shuj punguda 

churangui. Ñucaga cai pachabi 

causajcunada tuquida chingachi-

ngajmi jatun 

tamiada 

cachaguni. 

Shina rura-

quimi cai 

pachabi tuqui 

causiyujcuna-

ga huañunga.” 



   Jatun 

barcoda 

rurashca 

q'uipa 

causida 

chariguj 

tuqui laya 

animal-

guna-

mundaga 

ishqui 

ishquillami, shuj c'ari shuj huarmi, 

jatun barcumu huaigugaguna. 

Noega paibuj huarmindij quinsa 

churigunandij c'achungunandi-

quish huaiguga. Ña barcumu 

huaigushca q'uipaga Jatun Diosmi 

punguda ichcuga. 



   Jatun tamiaga callariga. Yacuda 

jarcungu rurashca pircagunash 

jatun yacuda na aguantasha p'aqui-

rigami. Chi tamiaga chuscu chunga 

p'unlla chuscu chunga tutabimi 

saquiriga. Yacuga cai pachabi 

tuquida yalli jatun urcugunadash 

tapagami. 



   Cai pachabi samiyuj, causida charij-

cunaga huañugami. Shinami cai pacha-

bi causajcunadaga chingachiga: gente-

gunada, animalgunada, alisyujcunada, 

pambada llucusha purijcunadash. Noé 

shinaidi paiyun barcubi huaigujcuna-

llami na huañugachu. 



   Achpa ña chaquishca q'uipaga 

Noéga paibuj huarmindij, 

churigunandij, c'achungunandij jatun 

barcumunda llujshigaguna. Shinaidi 

tuqui animalguna, sachabi purijcuna, 

runaguna iñachishcaguna, huairabi 

purij alisyujcuna, pambada llucusha 

purij-

cunash 

ishqui 

ishqui  

tanda-

nucusha 

llujshi-

gaguna. 



   Diosca Noedaga, “P'uyubi cuichi-

da churashami. Ñuca cangunamu 

tuqui cai pachamu, ‘P'actachisha-

mi,’ nishcada ricuchisha. Cai pacha 

jahuabi tuqui ladubi p'uyun tapaqui 

cuichi ricuriqui cangunamush tuqui 

cai pachabi causajcunamush, 

‘P'actachishami,’ nishcadami 

yuyarisha cutinga na jatun tamiada 

cachashachu causiyujcuna ama 

huañuchun,” niga. 



  Noega Jatun Diosta cazujmi. Paiga 

Jatun Dios tuqui mandashca layaidimi 

ruraga. 

Taita Diosta mañashun: 

Ñucaga 

 

________________ 
(Caibi shutida churabai.) 

Noe laya 

rurasha nini. 

Taita Diosca, ñuca-

da perdonabai. 

Can nishca shina 

tuquida ñuca ru-

rachun ayudabai. 

Chashna gachun. 


